
«Հայաստանի Հանրապետության  կառավարության 2021 թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ արդարադատության նախարարություն

	24.10.2023թ.

	
	N /27.3/45598-2023

		«Հայաստանի Հանրապետության  կառավարության 2021  թվականի հունիսի 3-ի  N 927-Լ որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի 1-ին կետի 10-րդ ենթակետով նոր խմբագրությամբ շարադրվող նախադասության համաձայն՝ Նախարարությունը հայտերը ստանալուց հետո 10 աշխատանքային օրվա ընթացքում ֆինանսական կառույցի հետ ճշգրտում է հայտերը, ստուգում է ծրագրի պահանջներին համապատասխանությունը և դրական եզրակացության դեպքում 5 աշխատանքային օրվա ընթացքում հաշվառում է ստացված հայտերը և վարկի տոկոսադրույքի սուբսիդավորման գումարը փոխանցում է համապատասխան Ֆինանսական կառույցի հաշվեհամարին: 
Նշված կարգավորման բովանդակությունից հետևում է, որ եզրակացությունը կարող է լինել նաև բացասական, սակայն սահմանված չէ, թե նման դեպքերում ինչ գործընթաց է իրականացվում: Նշվածը հաշվի առնելով՝ առաջարկում ենք նախատեսել համապատասխան կարգավորում:
	Միևնույն ժամանակ, «հաշվեհամարին» բառից հետո կիրառվող «,» կետադրական նշանն անհրաժեշտ է փոխարինել «.» կետադրական նշանով:

	Ընդունվել է։


	2. ՀՀ պետական վերահսկողական ծառայություն
	25.10.2023թ.

	
	N  Ե/2197-23

	Ի պատասխան ՀՀ պետական վերահսկողական ծառայություն (այսուհետ՝ Ծառայություն) 2023 թվականի հոկտեմբերի 16-ին մուտքագրված Ձեր՝ թիվ 01/18427-2023 գրության, «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի վերաբերյալ, հայտնում ենք, որ Ծառայությունն առաջարկություններ չունի:

	Ընդունվել է։

	3. ՀՀ տարածքային կառավարման և ենթակառուցվածքների նախարարություն
	26.10.2023թ.

	4. 
	N  ԳՍ/15.2/32720-2023

			Հայտնում ենք, որ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և դիտողություն չունի։

	Ընդունվել է:


	4. ՀՀ ֆինանսների նախարարություն
	07.11.2023թ.

	
	N 01/9-2/21596-2023

	Նախագծով առաջարկվում է ինտենսիվ այգեգործության զարգացման, ոռոգման առաջադիմական տեխնոլոգիաների ներդրման, ինչպես նաև ոչ ավանդական բարձրարժեք մշակաբույսերի արտադրության պետական աջակցության ծրագրի (այսուհետ՝ Ծրագիր) գործունեության ժամկետը 2023 թվականից երկարացնել մինչև 2025 թվականը: Միաժամանակ, առաջարկվում է Ծրագրում ներառել հատիկաընդեղեն մշակաբույսերի մշակությունը և սուբսիդավորվող վարկավորում իրականացնել ոչ միայն դրամով, այլ նաև արտարժույթով՝ ընդ որում դրամով սուբսիդավորվող վարկերի համար ներկայումս գործող 9 տոկոսը փոփոխելով 12 տոկոսով, իսկ արտարժութային վարկերի դեպքում` սուբսիդավորման տոկոսը սահմանելով 7 տոկոս: Առաջարկվում է նաև 2024 թվականի հունվարի 1-ից Էկոնոմիկայի նախարարությանը վերապահել «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցի (այսուհետ՝ ԳՖԿ) կողմից իրականացվող գործառույթները: Այս կապակցությամբ նախագծի վերաբերյալ առկա են ներքոհիշյալ նկատառումները.
1. Կարծում ենք, որ Ծրագրում որևէ փոփոխություն կատարելուց առաջ անհրաժեշտ է գնահատել Ծրագրի ընթացքում պետական աջակցության ազդեցությունը ոլորտի ցուցանիշների վրա, այնուհետև քննարկել Ծրագրի երկարաձգման կամ որևէ միջոցառում (այդ թվում՝ սուբսիդավորման վերացում կամ չափի մեծացում) փոփոխելու անհրաժեշտությունը: 
Բացի այդ, առաջարկում ենք ներկայացնել նաև Ծրագրի պահանջարկի վերաբերյալ համապատասխան վերլուծություններ և վերջիններիս հիման վրա Ծրագրի փոփոխության արդյունքում պոտենցիալ շահառուների քանակի վերաբերյալ տեղեկատվություն: 
	

















Մասամբ է ընդունվել:
	Ինտենսիվ այգեգործության ծրագրերի շրջանակում  նկատվում է հիմնվող այգիների տարածքների ավելացում, մասնավորապես 2018 թվականից մինչև 2023 թվականի հոկտեմբերի 31-ը հանրապետությունում պետական աջակցության շրջանակում հաստատվել է շուրջ  6570.7 հա ինտենսիվ այգեհիմնման հայտ, ընդ որում տարեցտարի հիմնվող այգիների տարածքներն ավելանում են․ եթե 2018 թվականին ցուցանիշը կազմել է  10 հա, ապա 2019 թվականին շուրջ 58,2 հա, 2020 թվականին շուրջ 583,3 հա, իսկ 2021 թվականին այդ ցուցանիշն արդեն  հասել է  շուրջ 1495,5 հա-ի, 2022 թ-ին 2455,9 հա։ Միայն 2023 թվականի ընթացքում՝ հոկտեմբերի 31-ի դրությամբ  հաստատվել է 1967,8 հա ինտենսիվ այգեհիմնման հայտ, ընդ որում Կառավարության 2021-2026թթ. ծրագրով նպատակ է դրվել յուրաքանչյուր տարվա ընթացքում ինտենսիվ այգիներն ավելացնել 1000 հա-ով։ Ինչ վերաբերում է պետական աջակցության ազդեցությանը ոլորտի ցուցանիշների վրա, ապա պետք է նշել նաև, որ այգիների հիմնման համար սահմանվում է 2 տարի ժամկետ, իսկ հիմնված այգիները պտղաբերության անցնում են միջինը 2-3 տարում։ Ուստի ոլորտի ցուցանիշների վրա անմիջական ազդեցությունը լիարժեք կարելի է գնահատել 2-3 տարուց։ Չնայած դրան, արդեն իսկ Վիճակագրական կոմիտեի պաշտոնական տվյալների համաձայն 2020-2022 թվականներին արձանագրվել է պտղի և հատապտղի տարածքների, բերքատվության և համախառն բերքի տարեցտարի ավելացում։

	2. Նախագծով նախատեսվում է թույլատրել նաև արտարժույթով վարկերի տրամադրում՝ հաշվի առնելով ֆինանսական կառույցների դրամական միջոցների հնարավոր սղությունը։ Այս կապակցությամբ առաջարկում ենք ներկայացնել արտարժույթով վարկերի տրամադրման դեպքում՝ փոխարժեքի տատանումներով պայմանավորված ռիսկերը և դրանց ազդեցությունը Ծրագրի կատարման ընթացքի, ինչպես նաև պետական բյուջեի վրա, քանի որ փոխարժեքի տատանումներով պայմանավորված առկա է սուբսիդավորման չափի մեծացման ռիսկ, որի արդյունքում բյուջետային միջոցների պլանավորված ծախսերը կարող են աճել:
	Մասամբ է ընդունվել:
	Արտարժույթով վարկերի տրամադրման և փոխարժեքի տատանումների հետ կապված ռիսկերի վերաբերյալ դիրքորոշում ստանալու համար նախագիծը կարծիքի է ուղարկվել  նաև ՀՀ կենտրոնական բանկ։ Միաժամանակ պետք է նշել, որ պետական աջակցության այլ ծրագրերի շրջանակում արդեն իսկ առկա է արտարժույթով վարկերի տրամադրման փորձ, որը շարունակվում է ներկայումս։ 

	3. Նախագծով ներկայացված չեն սուբսիդավորման տոկոսակադրույքի 9 տոկոսից 12 տոկոս փոփոխելու անհրաժեշտության համապատասխան վերլուծություններ ու հիմնավորումներ: Միևնույն ժամանակ, ֆիսկալ ռիսկերը կառավարելի դարձնելու նպատակով առաջարկում ենք սահմանել նաև բյուջետային միջոցներից ծրագրի սուբսիդավորմանն ուղղվող ֆինանսավորման միջոցների վերին շեմ:
	Մասամբ է ընդունվել:
	Նախագծով նախատեսվում է խթանել ոչ ավանդական բարձրարժեք մշակաբույսերի, այդ թվում հատիկաընդեղենի մշակությունը, որի անհրաժեշտությունը ներկայացվել է հիմնավորման մեջ։ Բացի այդ, Վարչապետի աշխատակազմի կողմից ևս կա հանձնարարական՝ բարձրարժեք մշակաբույսերի արտադրության խթանման վերաբերյալ։ Վերին շեմի սահմանման վերաբերյալ փոփոխություններ նախատեսված չեն՝ հաշվի առնելով նաև այլ աջակցության ծրագրերով կիրառվող մոտեցումները։

	4. Նախագծով առաջարկվում է Հավելվածը լրացնել «21.2 Ծրագրի շրջանակում շահառուն կարող է մշակել նաև հատիկաընդեղեն մշակաբույսեր, որոնց դեպքում 1 հա-ի ընդհանուր ծախսի առավելագույն սահմանաչափը գնահատվում է 500.0 հազար դրամ» կետով, սակայն գնահատված գումարի չափը հաշվարկով չի հիմնավորվում, ինչպես որ դա ներկայացված է մյուս մշակաբույսերի համար՝ 1-ից 17-րդ աղյուսակներում:	
	Չի ընդունվել։
	Հատիկաընդեղեն մշակաբույսերի համար 1 հա-ի 500.0 հազար դրամ գնահատված արժեքը սահմանվել է ելնելով ոլորտային մասնագետների, առկա գրականության և տեղեկատվության, ինչպես նաև ոլորտում բարձրարժեք մշակաբույսերի, այդ թվում հատիկաընդեղենների արտադրություն իրականացնող առաջատար կազմակերպությունների հետ քննարկումների արդյունքներից։ 

	5. Միջոցառման իրականացումը ԳՖԿ-ի փոխարեն ՀՀ էկոնոմիկայի նախարարությանը վերապահելու առաջարկի վերաբերյալ հայտնում ենք, որ ներկայացված չեն փոփոխման անհրաժեշտության համապատասխան հիմնավորումները, ինչպես նաև վերջինիս արդյունքում ՀՀ պետական բյուջեից լրացուցիչ ֆինանսական միջոցների հատկացման կամ դրա բացակայության վերաբերյալ տեղեկատվությունը:

	Ընդունվել է:
	ԳՖԿ-ի գործառույթները ՀՀ էկոնոմիկայի նախարարությանը վերապահելու դրույթները հանվել են նախագծից։ 

	5. [bookmark: _Hlk133919259]ՀՀ կենտրոնական բանկ
	14.11.2023թ.

	
	N 15.4-07/923-23

	Հայաստանի Հանրապետության կենտրոնական բանկը «Հայաստանի Հանրապետության  կառավարության 2021 թվականի հունիսի 3-ի թիվ 927-Լ որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:

	Ընդունվել է։






	[bookmark: _Hlk158189903]6․ ՀՀ Վարչապետի աշխատակազմ
	03.01.2024թ.

	
	N 02/16.20/44381-2023

	Խնդրում եմ առաջնորդվել ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 20-րդ կետի 4-րդ ենթակետի (փաթեթում առկա չէ հանրային քննարկումների տեղեկանքը և ամփոփաթերթը) և 25-րդ կետի պահանջներով։

	Ընդունվել է։


	     1. ՀՀ կառավարության 2021 թվականի հունիսի 3-ի N 927-Լ որոշման նախաբանում նշված՝ «Հայաստանի Հանրապետության 2023 թվականի պետական բյուջեի մասին» ՀՀ օրենքի 9-րդ հոդվածի 21-րդ մասը չի կարող ամբողջական լիազորող նորմ լինել նշված որոշման մեջ համապատասխան փոփոխություններ իրականացնելու համար, քանի որ փոփոխության արդյունքում հաստատված ծրագիրը չի սահմանափակվի միայն 2023 թվականով։ ՀՀ սահմանադրության 146-րդ հոդվածի 4-րդ մասը նույնպես չի կարող նախագծի ընդունման համար լիազորող նորմ դիտարկվել։
     Հաշվի առնելով վերոնշյալը՝ գտնում ենք, որ նախագիծը վերոնշյալ լիազորող նորմերի շրջանակներում չի կարող ընդունվել:

	Ընդունվել է։






	2. Նախագծի 2-րդ կետի համաձայն՝ որոշման 1-ին կետի 9-րդ ենթակետով նոր խմբագրությամբ շարադրվող Հավելվածի 25․2 կետի դրույթը տարածվում է նաև մինչև նախագիծը ուժի մեջ մտնելը ծագած հարաբերությունների վրա։
[bookmark: _Hlk155346590]     Հարկ ենք համարում նշել, որ հավելվածի 25.2-րդ կետը չի կարող պարտադիր իրավաբանական նշանակություն ունենալ ծրագրի այլ մասնակիցների համար, որոնց հետ արդեն իսկ կնքվել են գործող ծրագրից բխող պայմանագրեր, քանի դեռ պայմանագրերի դրույթներում համապատասխան փոփոխություններ չեն կատարվել՝ հաշվի առնելով քաղաքացիական օրենսդրության սկզբունքները։

	Ընդունվել է։


	7․ Ֆինանսատնտեսական նախարարական կոմիտեի նիստ 
	06.02.2024թ.

	
	

	Նախագծի հիմնավորումը համապատասխանեցնել ծրագրին։
Վարչապետի աշխատակազմի իրավաբանական վարչության հետ քննարկել ծրագրի 25․2-րդ կետին հետին ուժ տալու դրույթը։

	Ընդունվել է։




